
Անկախ պետությունների համագործակցության անդամ երկրների կառավարությունները (այսուհետ՝ Կողմեր),

Հիմք ընդունելով «Կրթության ոլորտում համագործակցության մասին» 1992 թվականի մայիսի 15-ի hամաձայնագրի, «Անկախ պետությունների համագործակցության միասնական (ընդհանուր) կրթական տարածքի ստեղծմանն ուղղված համագործակցության մասին» 1997 թվականի հունվարի 17-ի hամաձայնագրի, «Անկախ պետությունների համագործակցության մասնակից պետությունների մասնագետների մասնագիտական վերապատրաստման և որակավորման բարձրացման ոլորտում համագործակցության մասին» 2007 թվականի մայիսի 25-ի hամաձայնագրի դրույթները, 
նպատակ ունենալով ապահովել մանկավարժական աշխատողների մասնագիտական որակավորման բարձրացման գործընթացի կայուն զարգացումը,

կարևորելով «կրթություն ամբողջ կյանքի ընթացքում» միտումների ժամանակակից զարգացումները,

գիտակցելով Կողմերի՝ հանրակրթական կազմակերպությունների (հանրակրթական հաստատությունների, միջնակարգ ընդհանուր կրթության հաստատությունների) (այսուհետ՝ հանրակրթական կազմակերպություններ) մանկավարժական աշխատողների  մասնագիտական որակավորման բարձրացման ոլորտում ընդհանուր ծրագրերի և նախագծերի իրականացմանն ուղղված համագործակցության մեխանիզմների մշակման անհրաժեշտությունը,
ելնելով երկարաժամկետ համագործակցության և մեծահասակների լրացուցիչ կրթության  ոլորտում ինտեգրացիոն գործընթացների խորացման շահերից, 

համաձայնեցին ներքոհիշյալի մասին.

Հոդված 1
Սույն hամաձայնագրում «հանրակրթական կազմակերպությունների մանկավարժական աշխատողների մասնագիտական որակավորման բարձրացում» նշանակում է նախկինում ձեռք բերած մասնագիտական գիտելիքների, հմտությունների և կարողությունների ընդլայնմանը, խորացմանն ու կատարելագործմանն ուղղված 16 ակադեմիական ժամ տևողությամբ ամփոփիչ ատեստավորմամբ ավարտվող լրացուցիչ մասնագիտական կրթական ծրագրերի իրականացում:
Հոդված 2
Սույն համաձայնագրի մասնակից-պետություններից յուրաքանչյուրում գործող օրենսդրության համաձայն՝ Կողմերը միջոցառումներ են ձեռնարկում հանրակրթական կազմակերպությունների մանկավարժական աշխատողների մասնագիտական որակավորման բարձրացմանն առնչվող նորմատիվ իրավական բազայի կատարելագործման, ինչպես նաև հանրակրթական կազմակերպությունների մանկավարժական աշխատողների մասնագիտական որակավորման բարձրացման վերահսկողության իրականացման համար: 
Հոդված 3
Սույն համաձայնագրի մասնակից-պետություններից յուրաքանչյուրում գործող օրենսդրության համաձայն՝ Կողմերից յուրաքանչյուրը սահմանում է հանրակրթական կազմակերպությունների մանկավարժական աշխատողների մասնագիտական որակավորման բարձրացման համակարգի վերաբերյալ մյուս Կողմերին տեղեկատվություն տրամադրելու համար պատասխանատու լիազոր մարմին (մարմիններ):
Հոդված 4
Սույն համաձայնագրի մասնակից-պետություններից յուրաքանչյուրում գործող օրենսդրության համաձայն՝ Կողմերից յուրաքանչյուրն իր երկրում մասնագիտական գործունեություն իրականացնող մյուս Կողմերի հանրակրթական կազմակերպությունների մանկավարժական աշխատողներին տրամադրում է իր երկրի հանրակրթական կազմակերպությունների մանկավարժական աշխատողներին մասնագիտական որակավորման բարձրացման իրավունքներին հավասար իրավունքներ:
Հոդված 5
Կողմերն աջակցում են հանրակրթական կազմակերպությունների մանկավարժական աշխատողների մասնագիտական որակավորման բարձրացման ոլորտում ծառայություններ մատուցող Կողմերի ուսումնական հաստատությունների, նշյալ ծառայություններով շահագրգռված կազմակերպությունների միջև անմիջական կապերի զարգացմանը և փորձի փոխանակմանը, ինչպես նաև նշյալ ոլորտում ցուցահանդեսային և կրթական ծառայությունների գովազդային գործունեությանը:
Հանրակրթական կազմակերպությունների մանկավարժական աշխատողների մասնագիտական որակավորման բարձրացման ծրագրերի իրականացման տնտեսական, կազմակերպչական, իրավական պայմանները սահմանվում են Կողմերի հանրակրթական կազմակերպությունների միջև կնքվող պայմանագրերով, որոնք մատուցում են ծառայություններ հանրակրթական կազմակերպությունների մանկավարժական աշխատողների մասնագիտական որակավորման բարձրացման ոլորտում և կազմակերպությունների միջև, որոնք շահագրգիռ են այդպիսի ծառայություններից օգտվելու` Միջազգային պարտավորությունների և սույն համաձայնագրի մասնակից-պետություններից յուրաքանչյուրում գործող օրենսդրության համապատասխան:

Հոդված 6
Միջազգային պարտավորությունների և սույն համաձայնագրի մասնակից-պետություններից յուրաքանչյուրում գործող օրենսդրության համաձայն՝ Կողմերն աջակցում են իրենց երկրում հանրակրթական կազմակերպությունների մանկավարժական աշխատողների մասնագիտական որակավորման բարձրացման ոլորտում ծառայություններ մատուցող կազմակերպությունների համատեղ կրթական գործունեությանը: 

Հոդված 7
Սույն Համաձայնագիրը չի շոշափում Կողմերից յուրաքանչյուրի այն իրավունքներին ու պարտականություններին, որոնք բխում են այլ միջազգային պայմանագրերից, որոնց մասնակից է հանդիսանում Կողմի պետությունը:
Հոդված 8
Կողմերի փոխադարձ համաձայնությամբ սույն համաձայնագրում կարող են կատարվել փոփոխություններ և լրացումներ, որոնք հանդիսանում են սույն համաձայնագրի անբաժանելի մասն են և ձևակերպվում են առանձին արձանագրություններով:

Հոդված 9
Կողմերի միջև սույն համաձայնագրի կիրառման և մեկնաբանման ընթացքում առաջացող վիճելի հարցերը կարգավորվում են շահագրգիռ Կողմերի միջև խորհրդակցությունների և բանակցությունների կամ համաձայնեցված այլ ընթացակարգի միջոցով:

Հոդված 10
Սույն համաձայնագիրն ուժի մեջ է մտնում ստորագրող Կողմերի կողմից ուժի մեջ մտնելու համար անհրաժեշտ ներպետական ընթացակարգերի կատարման մասին ավանդապահին երրորդ ծանուցումը հանձնելուց 30 օր անց: 
Այն Կողմերի համար, որոնք ավելի ուշ են կատարել ներպետական ընթացակարգերը, սույն համաձայնագիրն ուժի մեջ է մտնում ավանդապահի կողմից անհրաժեշտ փաստաթղթերը ստանալուց 30 օր անց:

Հոդված 11
Ուժի մեջ մտնելուց հետո սույն համաձայնագիրը բաց է ԱՊՀ մասնակից ցանկացած պետության միանալու համար` համաձայնագրին միանալու մասին անհրաժեշտ փաստաթղթերը ավանդապահին հանձնելու միջոցով: 
Միացող պետության համար համաձայնագիրն ուժի մեջ է մտնում ավանդապահի կողմից համաձայնագրին միանալու մասին փաստաթղթերը ստանալուց 30 օր անց:

Հոդված 12
Սույն համաձայնագիրը կնքվում է անժամկետ: Կողմերից յուրաքանչյուրը կարող է դուրս գալ սույն համաձայնագրից` իր մտադրության մասին ավանդապահին գրավոր ծանուցելով դուրս գալուց առնվազն 6 ամիս առաջ և կատարելով սույն համաձայնագրի գործողության ընթացքում առաջացած ֆինանսական և այլ պարտավորությունները:
Կատարված է               քաղաքում              թվականին, մեկ բնօրինակից, ռուսերենով: 

Բնօրինակը պահվում է Անկախ պետությունների համագործակցության Գործադիր կոմիտեում, որը դրա հաստատված պատճենը կուղարկի սույն համաձայնագիրը ստորագրած յուրաքանչյուր պետությանը:
	Ադրբեջանի Հանրապետության կառավարության կողմից

	Ռուսաստանի Դաշնության կառավարության կողմից


	Հայաստանի Հանրապետության կառավարության կողմից

	Տաջիկստանի Հանրապետության

կառավարության կողմից


	Բելառուսի Հանրապետության կառավարության կողմից

	Թուրքմենստանի

կառավարության կողմից


	Ղազախստանի Հանրապետության կառավարության կողմից
	Ուզբեկստանի Հանրապետության կառավարության կողմից


	Ղրղզստանի Հանրապետության կառավարության կողմից
Մոլդովայի Հանրապետության կառավարության կողմից
	Ուկրաինայի

կառավարության կողմից

